
Rapport Amministrattiv Annwali

Ghas-Sena 2014

Dan ir-rapport amministrattiv ikopri s-sena 2014.

Matul 1-2014, kien fit-tieni sena tas-7 Legislatura tieghu

[I-Kunsill prezenti li huwa ffurmat mis-Sur Paul Vella, Sindku, is-Sur Eman Vella,
Deputat-Sindku, is-Sur Clayton Gauci, is-Sinjura Elizabeth Ebejer u is-Sur Mario Sammut
bhala Kunsilliera.

[I-Kunsill Lokali huwa kommess sabiex ikun ta’ servizz lejn il-kommunita’ u
ghaldagstant, minbarra l'irwol tieghu hekk kif deskritt fil-Ligi, matul il-legislatura
kollha, johloq, jorganizza u jmexxi attivitajiet u progetti bl-ghan li jtejjeb il-kwalita’ tal-
hajja tac-cittadini tal-lokalita’. Dawn li gejjin huma parti minn dawn l-attivitajiet u
avvenimenti li sehhew matul is-sena 2014.

B' kollox, matul 1-2014, issejjhu 15 -il seduta tal-Kunsill. Tajjeb li wiehed jinnota li il-
Kunsill ta' I-Imgarr ghandu wahda mill-oghla rati ta' attendenza mill-membri tal-Kunsill
minn fost il-Kunsilli Lokali ta' Malta u Ghawdex.

Gieh I-Imgarr

Wahda mill-aktar avvenimenti importanti u mistennija fil-lokalita’ hija l-lejla ta’ ‘Gieh I-
Imgarr’ fejn fiha nies li jkunu hadmu b’ risq dan ir-rahal u dak kollu marbut mieghu,
jinghataw apprezzament ghall-hidma taghhom. Fl-attivita’ tal-2014, gie introdott ukoll
premju specjali ghall-kategorija taz-zghazagh. Din jidher li ntlaqat tajjeb ferm u fil-fatt
tkompliet ukoll fl-avveniment tal-2015.

Festa Frawli

Attivita’ ohra ferm mistennija kemm mill-Maltin kif ukoll mill-barranin hija dik ta’ Festa
Frawli, organizzata mill-Kummissjoni Lejla Mgarrija. [I-Kunsill jaghti I-ghajnuna tieghu f’
din l-attivita’u din is-sena applika b’success ghal-fondi tal-iskema ghal inizjattivi

L-attivita' saret tigbed numru impressjonanti ta' nies minn kull settur tas-socjeta’
fosthom diversi personaggi distinti, politici u din is-sena anke' il-prezenza tal-

Ambaxxatri¢i tal-Istati Uniti tal-Amerika ghall-Malta, is-Sinjura Gina Abercrombie
Winstanley.

Korsijiet

Wahda mill-aktar rwoli importanti tal-Kunsill huwa dak li jippromwovi aktar taghlim
extra-kurrikulari fost il-popolazzjoni tal-lokalita’. Ghaldagstant gew organizzati korsijiet
immirati apposta ghall-setturi varji tas-soc¢jeta’. Saru korsijiet ta’ crafts, dekorazzjonijiet
tal-kejkiet u pasti, korsijiet tal-fotografija, kif ukoll diversi tahdiet edukattivi fil-bini tal-
Kunsill.

Bhalissa ged isiru wkoll sensiela ta' tahditiet dwar suggetti b' laqta’ Mgarrija biex il-wirt
tal-lokal jigi ppreservat.

Saru wkoll diskussjonijiet edukattivi marbuta ma' wirjiet li saru fil-Kunsill, fosthom
ezibizjoni u laqgha dwar il-preistorija fil-gzejjer Maltin.

Restawr

Tkompla il-progett tar-resawr tas-sit tal-Ghasfura fejn il-Kunsill, flimkien mal-
Universita' ta' Malta u I-HSBC (Malta) Foundation, ged jirrigenera sit taz-zmien I-Inglizi.
Fl-ahhar ftit xhur tal-2014, dan il-progett issahhah u kien registrat progress b' numru ta'
interventi.

Matul 1-2014 tlestew restawr iehor, ewlieni fosthom fuq in-ni¢¢ca tal-Madonna ta'
Bingemma. Ghal dan ir-restawr, il-Kunsill kien applika b' suc¢cess ghal-skemi ta'
finanzjamenti mill-Gvern Centrali.

Toroq

It-toroq u l-bankini madwar I-Imgarr inzammu fkundizzjoni tajba permezz ta’
manutenzjoni kontinwa tal-handymen, li kienu responsabbli ghal dan ix-xoghol, filwaqt
li nqata’ I-haxix b’mod kontinwu mit-toroq rurali.

Progett iehor li sewa’ hafna hin u xoghol kien dak tar-resurfacing ta’ toroq taht l-iskema
tal-PPP. Il-kunsill kien applika ghall-din l-iskema matul is-sena2010 imma minhabba
diversi nuqqasijiet tal-kuntrattur dan ix-xoghol gatt ma twettaq. Saru numru ta’ lagghat
u diskussjonijiet mal-entitajiet u mad-Dipartiment tal-Gvern Lokali u fl-ahhar il-Kunsill
hareg sejha ohra. Minhabba il-prezz ezorbitanti tal-istimi il-Kunsill ma setax jaghmel it-
toroq kollha li xtag imma lejn tmiem 1-2013 u l-bidu tal-2014 saru tlett toroq : I-
Amarozz, I-Aruna u il-Karamelli. Ban il-progett ged jiswa lill-Kunsill kwazi kwart ta'
miljun Ewro u qed ikollu impatt serju fuq il-finanzi tal-Kunsill matul dawn is-snin.

Sindku : Paul Vella Vici Sindku : Eman Vella
Kunsillieri : Clayton Gauci, Elizabeth Ebejer, Mario Sammut
Segretarju EZekuttiv : Cyprian Dalli



Kunsill Lokali L-Imgarr

22, Triq Sir Harry Luke, L-Imgarr, MGR 1501, Malta
Tel: 21 520011 / 27 520011 Fax: 21522252
mgarr.lc@gov.mt
www.mgarrlc.com

Access ghat-Tempiji ta’ Skorba u ta’ Hagrat

[1-Kunsill Lokali kompla jtejjeb u joffri s-servizz tieghu fil-bejgh ta’ biljetti ghat-tempiji ta’
Skorba u ta’ Hagrat. B'’hekk dawn it-tempji ta’ Wirt Storiku Dinji ma baqghux jinfethu
biss ghal ftit hin kull nhar ta’ Tlieta. [llum wiehed jista’ jaqta’ I-biljetti mill-Kunsill Lokali
u jzur dawn it-tempji kull nhar ta’ Tlieta, il-Hamis u s-Sibt. II-Kunsill kellu wkoll diversi
lagghat ma’ Heritage Malta biex jigi esplorati metodi u proceduri li jkomplu jtejbu dan
is-servizz.

Centru ta' Matul il-Jum ghall-Anzjani

[s-Servizz tad-Day Care Centre ospitat fil-bini tal-Kunsill kompla jissahhah billi issa qed
jinfetah ukoll nhar tat-Tlieta kif ukoll nhar ta' Gimgha.

L-anzjani ikollhom diversi avveniment biex jigu assikurati minn anzjanita' holistika u
attiva, fosthom diskussjonijiet, taghlim, hrug edukattiv, partecipazzjoni fi' sport, crafts,
festini u aktar.

[I-Kunsill offra ghal-darb’ ohra is-servizz biex l-anzjani tal-lokal jinghataw il-va¢c¢in tal-
influwenza. Hafna residenti ghamlu uzu minn dan is-servizz.

Esibizzjonijiet Kulturali

Matul 1-2014 komplew isiru diversi ezibizzjonijiet kulturali fil-bini tal-Kunsill. Numru
ta' ezibizzjonijiet kien mtella' b' relazzjoni mat-Tempra Contemporary Art Museum
ospitat fil-bini tal-Kunsill. Pitturi minn madwar id-dinja ikollhom l-opportunita’ li
jezibixxu l-arti taghhom fl-ispazji ta' dan il-bini, permezz tal-hidma ta' Dame Francoise
Tempra.

Giet ospitata wkoll l-edizzjoni tal-2014 tat-Tempra Art Biennale fis-swali tal-Kunsill, kif
ukoll ezibizjonijiet monotematic¢i dwar Guy Lemerle u Manuel Quintanilla.

Kuntatt mar-Residenti

[I-Kunsill izomm kuntatt dirett mar-residenti permezz ta' diversi leaflets informattivi
fir-residenti. Wiehed jista jghid fac¢ilment (u kien hemm minn gieli irramarka) li il-
Kunsill tal-Imgarr huwa wiehed mill-aktar Kunsill li jibghat informazzjoni fid-djar.
Hafna drabi, din l-informazzjoni issir 'in house' mill-membri tal-istaff, u ta' dan
nirringrazzjawhom.

Barra minn hekk, il-Kunsill izomm kuntatt ukoll permezz tal-pagna ta' facebook. Din il-
pagna isservi ta' notice board ghall-dak kollu li jkun gieghed iwettaq il-Kunsill kif ukoll
sabiex ir-residenti ikunu jistghu jikkuntaattjaw lill-Kunsill. Attwalment hemm aktar
minn 800 persuna jsegwu din il-pagna - b' 300 minnhom jizdiedu matul 1-2014.

Barra minn hekk sar investiment ukoll fis-sistemi tal-Kompjuter tal-Kunsill kemm fejn
jidhol hardware kif ukoll software u programmi li jzzidu l-effi¢jenza. Inxtara wkoll file

server biex fih tinzamm Il-informazzjoni kollha mehtiega ghall-operat tal-
amministrazzjoni tal-Kunsill.

Youth Exchanges

Matul 1-2014 il-Kunsill ippartecipa ' numru ta' Youth Exchanges u Training Courses, f'
diversi pajjizi tal-Ewropa, fosthom Franza, il-Bulgarija, ir-Rumanija u l-Armenja.
skambju iehor sar f' Malta. Ippartec¢ipaw numru mdaqqas ta' zghazagh u mexxejja.
Permezz ta' dawn l-iskambji, iz-zghazagh jithalltu ma' nies ohra t' amparhom minn
artijiet u kulturi differenti u dan jghinhom jinfethu ghall-aktar ideat u innovvazzjonijiet,
barra minn hbiberiji godda.

Kooperazzjoni ma' Lokalitajiet Barrannin

Matul 1-2014, il-Kunsill haseb li jistabillixxi u jesplora metodi ta' kooperazzjoni ma'
lokalitajiet differenti barra minn xtutna. Sar kuntatt b' sahtu mal-lokalita' Taljana ta’
Lagosanto, fir-reggjun tal-Emilia Romagna. Din il-lokalita' hija maghrufa ghat-tkabbir
tal-frawli kif ukoll ghall-avveniment annwali li togranizza, is-Sagra della Fragola.

F' dawn l-ahhar xhur kien hemm zZjajjar ta' kortezija fiz-zewg lokalitajiet li matul gie
esplorat ukoll mezzi ta' kif tista' tissahhah il-koperazzjoni ta' bejn iz-zewg kunsilli.

Konkos f' moghdijiet tal-ghelieqi

Matul 1-2013 u 1-2014, u wara li 1-Kunsill irnexxilu jattira fondi mill-Majjistral Action
Group, inghata il-konkos lill-numru ta' moghdijiet u passaggi fl-ghelieqi biex jaghtu
access ahjar lill-bdiewa u l-ingenji taghhom.

Beach Cleanups

Matul is-sajf saru numru ta' Beach Cleanups fil-bajjiet tal-Imgarr. Dawn saru fuq bazi
volontarja minn ghaqdiet ta' studenti u haddiema. IlI-Kunsill ha hsieb jipprovdi
koordinament u l-iskips biex tnehha l-imbarazz kollhu li tnehha.

Manutenzjoni tal-Bandli

Wara li fI-2013 sar diversi xoghol ta' manutenzjoni u immodernizzar tal-bandli fi' Triq I-
Alwiza u fi' Gnien Skorba, il-Kunsill hadem sabiex jinbeda il-progett tal-immodernizzar
tal-bandli f' Wesghat il-Gublew. Fil-fatt, il-Kunsill irnexxillu japplika b' suécess ghall-
fondi tal-Urban Improvement Funds (UIF) imhaddem mill-MEPA sabiex jiffinanzja
sostanzjalment dan il-progett. Ix-xoghol fuq dan il-progett inbeda u hu ttamat li jinfetah
ghall-pubbliku fl-ewwel nofs tal-2015. Hu ppjanat li jintefqu madwar 130,000 Ewro fuq
dan il-progett. Fil-fatt, matul 1-2014, il-Kunsill hareg 5 sejhiet ghall-offerti specifikament
fuq dan il-progett.

Hargiet Kulturali

[1-Kunsill, fil-hidma tieghu biex ikompli jippresserva l-identita' kulturali, haseb biex jigu
organnizati hargiet ta' natural edukattiva u kulturali. Wahda mill-aktar importanti
kienet Zjara fil-banjiet Rumani li jinsabu fil-lokalita'. Attendew ghaliha numru sabih ta'
tfal.

Zjara Studenti

Attivita' ohra interessanti ghat-tfal kienet iz-zZjara tal-istudenti tal-iskejjel ta' San Anton
u San Andrea fl-uffic¢ju amministrativ. Din iz-zjara kienet parti mill-programm
edukattiv tal-istudenti dwar il-hajja so¢jali f' Malta. L-istudenti iltagghu mal-istaff
filwaqt li d-Deputat Sindku u is-Segretarju Ezekuttiv spjegawlhom dwar ir-rwol u r-
responsabbilitajiet tal-Kunsill u d-diferenzi bejn l-elettiv u l-amministrattiv.

Life Migrate

Matul ix-xhur tas-sajf, il-Kunsill, bi' shab mal-MEPA, ha sehem f' avveniment ghat-tfal li
attendew fl-iskola tas-sajf fl-Imgarr. Dan sar fil-bajja tal-Gnejna u fih, l-istudenti
inghataw informazzjoni dwar il-Loggerhead Tortoise u il-Bottlenose Dolphin. Dan I-
avvenimment kien part mill-progett tal-EU Life + Migrate li jippromwovi il-harsien tal-
ambjent, spe¢jalment dak marrittimu.

Xoghlijiet fil-Gnejna
Matul 1-2014 saru diversi interventi fil-Gnejna.

Bis-sehem tad-Dipartiment tal-Protezzjoni Civili, twaqqghet blata kbira li kienet ta'
periklu kbir in-naha tal-garaxxijiet.

Sar ukoll xoghol fuq il-moll billi inghata konkos u tqeghdu blokki tal-concrete.

Sports

[I-Kunsill kompla jaghti is-sapport tieghu lill-ghaqdiet sportivi tal-lokalita'. Fl-istess hin
ukoll il-Kunsill ospita ghadd ta' tlielaq sportivi, fosthom tlielaq tal-karozzi fit-telgha tal-
Gnejna, tlielaq tar-roti, parti mill-kampjonat nazzjonali tat-Off Road Triathlon kif ukoll,
ghat-tieni sena konsekuttiva, il-Kampjonat Nazzjonali tal-Mountain Running, bil-
premjazzjoni tar-rebbieha issir fil-bini tal-Kunsill.

Servizzi offruti fil-Kunsill

[I-Kunsill ged jinnota zZieda fin-numru ta’ persuni li javvi¢inaw il-Kunsill ghall-ilmenti u
suggerimenti taghhom. Dan juri fidu¢ja fix-xoghol tal-Kunsill, li kull ma jmur qed jizdied.
Numru ta’ servizzi li llum indraw bhal gbir ta’ skart goff u gbir ta’ skart riciklat qed ikun
ta’ utilita’ kbira ghar-residenti. Il1-Kunsill iheggeg lill-pubbliku biex jikkolabora fir-
riciklagg ta’ skart ghal gid tal-ambjent u sabiex niffrankaw fondi li jintuzghaw biex

jintrema’ l-iskart. Ghal-dan il-ghan, il-Kunsill beda' jgassam kalendarju dwar il-gbir tal-
iskart fil-btajjel pubbli¢i ghas-sena li tkun ghada kemm bdiet, biex il-familji ikunu
jistghu jippjanaw bil-quddiem.

Haddiema Klerikali

Matul is-sena il-haddiema klerikali tal-Kunsill komplew bil-hidma fejjieda taghhom ta’
kuljum. Huma jir¢ievu l-ilmenti u s-suggerimenti tac-¢ittadini, jigbru l-informazzjoni
ghall-amministrazzjoni tal-Kunsill, jinvolvu ruhhom fil-finanzjamenti, ibieghu biljetti
ghas-siti preistori¢i tal-Imgarr, jagdu lil kull minn izur l-uffi¢é¢ju u jiehdu hsieb
komunikazzjoni effettiva bejn il-Kunsill, id-Dipartiment tal-Gvern Lokali, l-entitajiet
varji, u l-membri tal-Kunsill.

Tenders

Matul is-sena il-Kunsill hareg lista mdaqqgsa ta’ sejhiet ta’ offerti (aktar maghrufa bhala
tenders) kif ukoll numru ta’ kwotazzjonijiet. Dan biex jassigura effi¢jenza, servizz ahjar
u mmannigjar ahjar tar-risorsi tieghu. Wiehed jittama li dawn il-kuntratti godda ikun
aktar effi¢jenti ghall-gid tal-lokalita’ in generali.

Handymen tal-Kunsill

[I-Kunsill jaghmel uzu wkoll mix-xoghol fejjiedi li jwettqu z-zewg handymen. Matul is-
sena jiehdu hsieb li t-toroq jinzammu f kundizzjoni tajba permezz ta’ patching u
manutenzjoni ta’ bankini. Jaqtghu ukoll il-haxix b’'mod regolari = mit-toroq rurali, li
minnhom jghaddu l-bdiewa. Humajarmaw dak kollu mehtieg biex tigi organizzata xi
attivita bhal Gieh Mgarr u Festa Frawli.

Konkluzjoni

Dan ir-rapport jigbor fih numru ta’ progetti u inizzjattivi importanti li saru matul din is-
sena, u bl-ebda mod ma jsemmi x-xoghol kollu li jwettaq mill-Kunsill. Niehu din I-
okkazjoni biex nirringrazzja lis-Sindku u 1-Kunsilliera tax-xoghol siewi li jwettqu biex
dan kollu jkun possibbli ghal gid ta’ dan ir-rahal.

Cyprian Dalli
Segretarju Ezekuttiv

